
Wẏ bekennen . dat tale marquard spẏkerma(n)nessche . vn(de) ere zone henning spẏ/kerman . hebben
erfschyctinghe tusschen syk dan . aldus de vrowe be=/holt den hoff . tusschen hannes werner vn(de)
westuale vn(de) dat stuͦcke landes / tusschen deme ackere der ellenden vn(de) zuͦnte jurẏen bẏnnen
brukes It(em) . ix . / morghen ackers de dar lygghen by deme stucke dat henning holke hadde / tuͦhort
. dat hintze hasse buwet bẏnnen brukes . It(em) dat halue stucke . dat dar / lẏcht tusschen deme ackere
platen vn(de) junghe molenhusen . It(em) . iiij . ruͦden ackers / vppe deme rozendale by deme borne .
It(em) . iiij . ruden ackers by der oldenstad / tusschen mewes vn(de) platen ackere . vn(de) wes hir
bouen is . an lẏgghender / gru(n)t id sẏ an houen . an eruen an ackere . id sy bynnen edder bute(n)ne .
dat / beholt . henning spykerman . vorbe(nome)t vn(de) aldus sẏn see ghe scheden mẏt endracht /

